
.  Hyrje

Ky dokument u hartua nga konsulentja ligjore, av. Irena Dule, si produkt kontraktor pér
shogatén “Lévizja Ecovolis”, né kuadér té zbatimit té projektit té financuar nga CoPlan pér
ndotjen akustike.

Efekti negativ gé sjell zhurma éshté mé shumé se njé shgetésim i thjeshté. Né nivele dhe
kohézgjatje té caktuara ekspozimi ndaj zhurmés mund té shkaktojé démtim fizik té daulles sé
veshit dhe gelizave té ndjeshme té veshit t€ brendshém dhe té rezultojé né humbje té
pérkohshme ose té pérhershme té dégjimit, e njohur si humbje dégjimi e shkaktuar nga
zhurma. Humbja e dégjimit zakonisht ndodh pér shumicén e njerézve té ekspozuar né ményré
té pérséritur ndaj mé shumé se 105 dBA. Kéta persona do té kené deri né njéfaré mase
humbje té pérhershme té dégjimit. Pérvec shkaktimit t&¢ humbjes sé dégjimit, ekspozimi i
tepért i zhurmés mund té rrisé presionin e gjakut dhe pulsin, té shkaktojé nervozizém, ankth
dhe lodhje mendore dhe té cenojé gjumin, rekreacionin dhe komunikimin personal. Fémijét
gé jetojné né zona me nivele té larta té ndotjes akustike mund té vuajné nga stresi dhe
probleme té tjera, té tilla si démtime né hapésirén e kujtesés dhe vémendjes." Prandaj,
kontrolli i ndotjes akustike éshté i réndésishém né vendin e punés dhe né komunitet. Ndotja
akustike gjithashtu ndikon né jetén e egér. Njé gamé e gjeré kafshésh, duke pérfshiré insektet,
bretkosat, zogjté dhe lakuriqté e natés, mbéshteten te tingujt pér njé séré arsyesh. Ndotja
akustike mund té ndérhyjé né aftésiné e njé kafshe pér té térhequr njé partner, pér té
komunikuar, pér té lundruar, pér té gjetur ushgim ose pér té shmangur grabitgarét dhe késhtu
mund té jeté edhe njé kércénim ekzistencial pér organizmat vulnerabél.?

Sipas monitorimit, pér vitin 2011 dhe 2014 té evidentuar né Vlerésimin Strategjik Mjedisor
pér Planin e Pérgjithshém Kombétar, Raporti Final, 2016 tregohet se Shqipéria géndron afér
vendeve té para né Evropé me parametra té larté té ndotjes nga zhurma urbane. Si vlerat
mesatare té dités ashtu dhe ato té natés e tejkalojné standardin e legjislacionit té BE-sé dhe
até shqgiptar. Né vecanti, vlerat mesatare té zhurmés gjaté dités dhe natés né qytetet e
monitoruara jané pérkatésisht LAeq 63 dB (A) dhe LAeq 49.1 dB (A). Té dy vlerat e
tejkalojné standardin e legjislacionit té BE-sé dhe até Shqiptar (LAeg/Diten 55 dB (A ) dhe
LAeqg/Natén 45 dB (A)).

Pér té gjitha arsyet mé sipér me géllim zbutjen e efekteve negative té ndotjes akustike
miratohen rregulla e ligje, si né nivel kombétar, ashtu edhe né nivel vendor. Né vende té
ndryshme jané zhvilluar akte té kontrollit té€ zhurmave industriale (njihen si akte té sigurisé
dhe shéndetit né puné)®, t& cilat vendosin kriteret e zhurmés industriale né ményré gé té
ofrojné kufizime né intensitetin e ekspozimit ndaj zérit dhe né kohézgjatjen pér té cilén mund
té lejohet ai intensitet, ose akte t& kontrollit té ndotjes akustike né qytet, pérmes té cilave
vendosen standarde minimale té ndértimit té banesave, apo ndértimet me barriera té
autostradave, pér té béré ndarjen e autostradés nga zonat e banuara ngjitur, etj.

Dokumenti né vazhdim trajton se si rregullohet ndotja akustike né vendin toné, duke e paré
me sy kritik kété legjislacion, me géllim pér té dalé me disa rekomandime, té cilat mund té

! Jerry A. NathansonRichard E. Berg Ndotja Akustike, gjendet né linkun:
https://www.britannica.com/science/noise-pollution
2
Id
3 Ne SHBA, “Akti i Sigurisé dhe Shéndetit né¢ Puné”, 1970

pérdoren nga aktivistét mjedisore apo aktoré vendimarrés qé jané té angazhuar pér té
pérmirésuar kété aspekt té té drejtave mjedisore né legjislacionin shqiptar

Direktiva té Bashkimit Evropian

Edhe pse ende jo né cilésiné e njé shteti anétar, Shqipéria ka detyrimin e pérshtatjes me aquis
comunitaries, dhe detyrimin e trasnpozimit té Direktivave té BE-sé, pérfshiré edhe ato qé
rendisim né vjim pér efekt té kétij dokumenti.

Paraprakisht, edhe nga vlerésimi i béré legjislacionit té zhurmave, kéto direktiva nuk jané
transpozuar ende né pjesén mé té madhe té tyre.

Direktiva 2002/49/EC e Parlamentit Evropian, 25 Qershor 2002, “Pér zhurmat”.

Sipas késaj direktive, hartimi i planit t&¢ veprimit pér menaxhimin mjedisor té
zhurmave éshté njé detyrim i shteteve anétare té BE-sé, té cilat duhet té hartojné
planet e menaxhimit pér vendet e tyre dhe té pérgatisin hartat e zhurmés. Pas
pérgatitjes sé planeve kombétare, direktiva parashikon dhe pércakton afate té hartimit
té planeve lokale té zhurmave.

Direktiva parashikon dhe njé séré kérkesash bazé gé duhet té pérmbajé plani kombétar
I veprimit pér njé vend.

Direktiva pér zhurmat e gjeneruara nga sektori i transportit rrugor, kérkon gé plani i
veprimit pér administrimin mjedisor té zhurmave nga ky sektor té€ pérmbushé njé séré
objektivash, si¢ jané:

- Identifikimi i zonave me efekte mé té theksuara té zhurmave dhe popullsia e
ekspozuar nga kéto pika;

- Identifikimi i pikave ku jané ndértesa té ndjeshme (spitale, shkolla, c¢erdhe,
kopshte etj.);

- Pércaktimi dhe vlerésimi i masave pér reduktimin e zhurmave gé shkaktojné
shqetésime ndaj popullsisé;

- Pércaktimi i kostove té nevojshme pér kéto ndérhyrje.

Direktiva 2002/30/EC e Parlamentit Evropian, 26 Mars 2002, “Mbi Kkrijimin e
rregullave dhe procedurave né raport me prezantimin e operacioneve Qé
prodhojné zhurmé né Aeroporte”.

Kjo direktivé parashikon njé séré masash gé duhen ndérmarré pér té administruar dhe
kontrolluar nivelin e zhurmave né mjedis, gé lidhen me:

- masat gé duhet t& ndérmarrin vendet anétare pér té reduktuar zhurmat dhe
numrin e njerézve té ekspozuar ndaj zhurmave té shkaktuara nga trafiku ajror;

- vlerésimin e grupeve té interesit dhe té kérkesave té tyre gé jané nén ndikimin
apo mund té ndikohen nga zhurmat e shkaktuara nga trafiku ajror;

- ndérmarrjen e masave té domosdoshme nga vendet anétare pér t€ minimizuar dhe
reduktuar efektet negative té shkaktuara nga zhurmat né mjedis nga trafiku ajror.



Sa mé sipér pérbéjné objektivat kryesoré té késaj direktive, arritja e té ciléve kérkon té
ndérmerren masa konkrete dhe t€ monitoriohet implementimi i tyre né vazhdimési.

e Direktiva 2000/14/EC e Parlamentit Evropian, 8 Maj 2000, “Pér pérafrimin e
ligjeve té shteteve anétare lidhur me emetimin e zhurmés né mjedis nga pajisjet
pér pérdorim té jashtém”.

Pérgjithésisht direktiva pércakton pajisjet gé jané objekt i késaj direktive, nivelet e
lejuara té zhurmave nga secila pajisje.

Kjo direktivé pérmban rreth 56 pajisje gé i nénshtrohen rregullave dhe gé duhet té
pérmbushin kérkesat pér nivelet e lejuara té zhurmave gé ato gjenerojné. Né kété grup
pajisjesh pérfshihen:

- gjeneratorét e tipave dhe madhésive té ndryshme;

- pajisjet e shpimit té betoneve, asfaltit (matrapik, cekicét pneumatiké, trapan, etj.);
- pajisje té prerjes sé metaleve dhe druréve (sharrat, zmerilues, etj.);

- pajisjet e presimit, vibrimit, rulimit;

- eskalatorét, vincat, etj.

e Direktiva 2003/10/KE, 6 Shkurt 2003, “Pér kérkesat minimale té shéndetit dhe
sigurisé né lidhje me ekspozimin e punonjésve ndaj risgeve gé krijohen nga
agjentét fiziké (zhurma)”.

Kjo direktivé éshté transpozuar me Vendimin e Késhillit t¢ Ministrave nr .842, daté
03.12.2014, “Pér miratimin ¢ rregullores “Pér mbrojtjen e sigurisé dhe shéndetit té
punémarrésve nga risqet e lidhura me zhurmén né vendin e punés”

I11. Legjislacioni Shqgiptar pér ndotjen akustike

3.1. Véshtrim i pérgjithshém i legjislacionit

Zhurmat jané pjesé e rregulloreve kombétare dhe atyre lokale, té cilat kané pér qéllim té
kijojné masa pér mbrojtjen nga zhurmat.

Si element i mjedisit, zhurmat jané pjesé e tij, ndaj edhe legjislacioni pér mjedisin parashikon njé
séré rregullash pér mbrojtjen e mjedisit nga ky element fizik. Né nenin 38 té ligjit nr. 10431, daté
09.06.2011, “Pér mbrojtjen e mjedisit”, jepet pérkufizimi i mbrojtjes nga zhurmat:

“Mbrojtja nga zhurmat dhe dridhjet pérfshin masat e mbrojtjes nga zhurmat dhe
dridhjet, ndaj té cilave njerézit jané té ekspozuar, né vecanti né zona té banuara, né
parge publike apo né zona té tjera té geta né zona urbane, né zona té geta né zona
rurale, prané shkollave, spitaleve, si dhe prané ndértesave e zonave té tjera té
ndjeshme ndaj zhurmave dhe/ose dridhjeve.



Mbrojtja nga zhurmat dhe masat ndaj tyre pércaktohen edhe né pjesé té vecanta té
legjislacionit, ku mund té pérmendim: legjislacioni pér zhvillimin urban, legjislacioni gé
mbulon pérdorimin e pajisjeve industriale gé gjenerojné zhurmé.

Me réndési né kété drejtim, éshté edhe ligji kuadér i miratuar pér té siguruar administrimin e
miré té zhurmave. Ligji nr. 9774, daté 12.07.2007 “Pér vlerésimin dhe administrimin e
zhurmés né Shqipéri” parashikon ngritjen e Késhillit Teknik pér Zhurmat (KTZH) prané
Ministrisé sé Mijedisit, si organizém ndérinstitucional késhillimor, né nivel gendror,
pérgjegjés pér politikat dhe bashkérendimin e tyre pér administrimin e zhurmave. Ndérsa jané
organet e geverisjes vendore gé brenda juridiksionit té tyre kané kompetenca té:

- Drejtojné hartimin dhe zbatimin e planeve vendore té veprimit pér zhurmén, té cilat
miratohen nga késhillat e bashkive/komunave;
- Drejtojné procesin e hartézimit té zhurmés.

Né véshtrim té ligjeve té sipérpérmendura parashikohen disa rregulla t€ posacme pér
menaxhimin e zhurmave si mé poshté:

- Ministria e Mjedisit éshté pérgjegjése pér certifikimin e ekspertéve té zhurmés né
mjedis;

- Monitorimi i zhurmés né mjedis realizohet si pjesé e programit kombétar té
monitorimit té mjedisit;

- Lejae mjedisit gé jepet pér aktivitete me ndikim né mjedis pércakton kushtet gé duhet
té respektojné personat fiziké dhe jurdiké gjaté aktivitetit té tyre;

- Planet e zhvillimit duhet té pérfshijné gjithashtu masat pér mbrojtjen kundér
zhurmave. Kéto masa synojné mbrojtjen e shéndetit té njeriut dhe pérmirésimin e
cilésisé sé jetés, té pércaktuara né pérputhje me kété ligj dhe né legjislacionin e
posacém.’

- Cdo ndértim dhe rikonstruksion ndértesash, pér banim apo pér veprimtari té tjera
ekonomike e shogérore, projektohet dhe realizohet né ményré gé zhurma né brendési
apo né aférsi té saj, té jeté brenda nivelit kufi. Ndryshimi i destinacionit té& pérdorimit
té ndértesés shogérohet me masa mbrojtése nga zhurma, pér respektimin e vlerés kufi.

Pérvec ligjeve té sipérpérmenduar, edhe ligje té tjeré té vecanté pérmbajné dispozita pér
mbrojtjen nga ndotja gé shkaktojné zhurmat. Késhtu, ligji nr. 10463, daté 22.09.2011 “Pér
menaxhimin e integruar t&€ mbetjeve”, né nenin 5 parashikon se:

“Mbetjet menaxhohen duke mos véné né rrezik shéndetin e njeriut, duke mos pérdorur
procese ose metoda gé mund ta démtojné até ose mjedisin dhe sidomos duke mos
shkaktuar shgetésime pérmes zhurmave ose erérave, né pérputhje me pércaktimet e
akteve té tjera ligjore apo nénligjore.”

Né respektim té detyrimit pér miratimin e njé Plani Kombétar té menaxhimit té zhurmave, ky
Plan éshté miratuar me Vendimin e Késhillit t&é Ministrave nr. 123, daté 17.02.2011, “Pér
miratimin e Planit Kombétar té VVeprimit pér Menaxhimin e Zhurmave né Mjedis”, né té cilin
jané trajtuar burimet e zhurmave gé vijné nga aktivitetet e méposhtéme:

- Transporti;

* Neni 23 ligji nr. 10431, daté 09.06.2011, “Pér mbrojtjen e mjedisit”



- Aktivitetet e shérbimit social gé gjenerojné zhurma népérmjet muzikés (bare,
restorante, pabe, disko);
- Makinerité dhe pajisjet e ndryshme né ambientet e jashtme.

Mé poshté jepet njé analizé e gjetjeve té kétij Plan Veprimi dhe problematikave té tjera qé
vijné nga legjislacioni né fuqi.

3.2.  Transporti si burim zhurmash
Transporti rrugor

Sa i takon zhurmave gé vijné nga transporti, duhet théné gé né fillim se né vendin toné kéto
zhurma krijohen mé sé shumti nga transporti rrugor dhe mé pak nga ai ajror dhe hekurudhor,
pér shkak se aktivitetin mé té madh né vend i pérket atij té transportit rrugor.

Kuadri ligjor gé rregullon transportin rrugor pérbéhet nga aktet e méposhtme:

- Ligji nr. 8378, daté 22.07.1998 “Kodi Rrugor i Republikés sé Shqipérisé”;

- Ligji nr. 8308, daté 18.03.1998 “Pér transportet rrugore”;

- Vendimi i Késhillit t& Ministrave nr. 153, daté 07.04.2000 “Rregullore pér zbatimin e
Kodit Rrugor”;

- Udhézimi i Ministrit té Transporteve dhe Telekomunikacionit nr. 3413, daté
16.07.2003 “Mbi kontrollin teknik té mjeteve rrugore”, ndryshuar me udhézimin nr.
6371, daté 17.02.2004 “Rregullore ¢ sigurimit teknik”.

- Udhézimi nr.6, dt.12.11.2021 té Ministrit t& Infrastrukturés dhe Energjisé, pérafruar
plotésisht me Direktivén 2014/45/BE, té Parlamentit Evropian dhe té Késhillit, daté 3
prill 2014 “Mbi kontrollin teknik periodik té automjeteve dhe rimorkiove té tyre, dhe
qé shfuqizon Direktivén 2009/40/KE”

Nga analiza e kuadrit ligjor vihet re nevoja pér ndryshime ligjore gé lidhet me monitorimin e
zhurmave né mjedis dhe pércaktimi i indikatoréve dhe burimeve qé gjenerojné zhurmé qé
duhet té jené pjesé e procesit té monitorimit.

Né Kodin Rrugor ka njé parashikim té pérgjithshém pér kufizimin e zhurmave kur Kkrijimi i
zhurmave vjen nga ményra e dhénies sé mjetit. Ky parashikim, pérvecse éshté i pashogéruar
me masa administrative, i referohet vetém situatés kur shkaktimi i zhurmés vjen nga
keqdrejtimi i mjetit dhe jo situatave té tjera, si pér shembull: ndalimi i rénies sé borisé, etj. Né
kété drejtim, né Kodin Trugor duhet té béhen ndérhyrje pér kérkesa specifike pér rregullat e
garkullimit rrugor sa u takon zhurmave né mjedis. Pér kété géllim éshté e domosdoshme
parashikimi i ndérhyrjeve né sinjalistikén rrugore dhe pérfshirja né té e sinjaleve gé lidhen me
zhurmat, si dhe vendosjen e kétyre sinjaleve né pika té caktuara.

Administrimi i zhurmave né mjedis, sa i takon sektorit té transportit, éshté i lidhur me
ministriné pérgjegjése pér sektorin e transportin dhe me Drejtoriné e Pérgjithshme té
Transportit Rrugor. Kéto institucione jané pérgjegjése pér iniciativat ligjore, té cilat nga ana e
tyre duhet té sigurojné pérafrimin me Direktivén Evropiane nr. 2002/49/EC, (e trajtuar mé
sipér) “Pér nivelet e lejuara té zhurmave né mjedis nga mjetet e transportit, si dhe té
organizimit dhe funksionimit té sistemit té kontrollit, kolaudimit dhe té sinjalistikés rrugore
pér zhurmat né mjedis”.



Transporti ajror

Sa i takon transportit ajror, ky rregullohet nga Kodi Ajror i miratuar né vitin 2020. Ky ligj ka
parashikuar disa rregulla lidhur me ndotjen nga zhurmat. Konkretisht, né nenin 65, Kodi
pércakton detyrime pér ministrin pérgjegjés pér transportin ajror. Sé pari, ai, né bashképunim
me ministrin gé mbulon ¢éshtjet e mjedisit, harton politika té vecanta pér mbrojtjen e mjedisit
dhe mbrojtjen nga zhurmat, si dhe rregulloren qé pérmban standardet dhe pérgjegjésité e
operatorit té aeroportit pér respektimin e tyre. Sé dyti, né bazé té kérkesés sé operatorit té
aeroportit, ministri miraton masa té pérkohshme dhe pérjashtime gé lejojné operimin e
avionéve civilé, té cilét ndikojné né ményré té ndjeshme né mjedis.

Ky kod pér heré té paré ka parashikuar njé organ pérgjegjés dhe rregulla pér zhurmat nga
operimi i avionéve. Késhtu, Autoriteti i Aviacionit Civil (AAC) éshté organi pérgjegjés pér
garantimin e standardeve pér zhurmat e krijuara nga operimi i avionéve.

Rregullat pér kérkesat, vlerésimin, pérjashtimet dhe kufizimet operative, té lidhura me
zhurmat e krijuara nga operimi i avionéve, pércaktohen me rregullore té pérbashkét té
ministrit pérgjegjés pér transportin ajror dhe ministrit g¢ mbulon ¢éshtjet e mjedisit, né
pérputhje me detyrimet ndérkombétare.

AAC-ja i kérkon operatorit té aerodromit té ndértojé e té mirémbajé pajisje né aerodrom apo
né aférsi té tij pér matjen konstante té zhurmave té emetuara nga avionét gé ulen dhe ngrihen,
kur lévizjet e trafikut ajror vjetor kalojné shifrén 50 000 (pesédhjeté mijé) operime. Matjet u
komunikohen rregullisht AAC-sé dhe c¢do autoriteti tjetér publik té interesuar.

Né ményré gé ky Kod té jeté i zbatueshém, éshté e réndésishme gé té miratohen aktet
nénligjore gé autorizon ky ligj. Kéto akte nuk jané miratuar ende dhe mbeten té jené pjesé e
monitorimeve té ardhshme.

3.3. Industria si burim i zhurmave

Nga analiza e kuadrit ligjor rregullator gé lidhet me konformitetin e pajisjeve industriale,
shihet se jo gjithmoné ka kérkesa specifike pér pajisjet gé gjenerojné zhurmé. Ky kuadér
ligjor rregullator pérmban:

e Ligj nr. 9779, daté 17.07.2007 “Pér siguriné e pérgjithshme, kérkesat thelbésore dhe
vlerésimin e konformitetit t€ produkteve joushqimore”;

e Ligjnr.9290, daté 07.10.2004 “Pér produktet e ndértimit”;

e Vendim i Késhillit t&¢ Ministrave nr. 723, daté 05.11.2004 “Pér procedurat dhe
rregullat bazé té funksionimit té organizmit té autorizuar pér kryerjen e vlerésimit té
konformitetit™;

e Vendim i Késhillit t&¢ Ministrave nr. 842, daté 03.12.2014 “Pér miratimin e rregullores
“Pér mbrojtjen e sigurisé dhe shéndetit t¢ punémarrésve nga risqet e lidhura me
zhurmén né vendin e punés”.

Legjislacioni shqiptar parashikon kérkesa specifike pér konformitetin, pér materialet e
ndértimit, si dhe pér pajisjet nén presion, por jo pér pajisje té sektoréve té tjeré. Nisur nga kjo
éshté e nevojshme gé:



- Ministria pérkatése pér tregtiné duhet té pércaktojé kérkesat minimale gé duhet té
pérmbushin pajisjet gé gjenerojné zhurmé dhe jané listuar né direktivén nr. 2000/14
EC, (té cilén e trajtuam mé sipér);

- Kirijimi i strukturave té posacme pér monitorimin e nivelit té€ zhurmave té gjeneruara
nga kéto pajisje;

- Kontrollimi i zbatimit té kérkesave ligjore nga pérdoruesit e kétyre mjeteve, pér té
pérdorur ményra dhe metoda pér minimizimin e nivelit té zhurmave nga kéto pajisje.

Gjeneratorét pérbéjné pjesén mé problematike té emetimit té zhurmave né mjedis. Si rezultat
i problematikés sé konstatuar né furnizimin me energji elektrike dhe pér té siguruar njé
vazhdimési né furnizim me energji, shumé subjekte si: restorante, hotele, disko, lojéra fati,
institucione etj., kané instaluar gjeneratoré té madhésive té ndryshme pér prodhim energjie.

Né zbatim té kérkesave té direktivés sé sipércituar, duhet gé makinerité qé gjenerojné zhurmé
té pajisen me njé certifikaté té prodhuesit, e cila duhet té pérmbajé dhe nivelin e zhurmave gé
ato gjenerojné. Po ashtu, kéto pajisje duhet té pérmbajné njé informacion minimal gé ka té
béjé me konformitetin e pajisjes, si¢ jané:

- emri dhe adresa e prodhuesit té pajisjes;

- njé pérshkrim i pérgjithshém i pajisjes;

- emri tregtar;

- tipi, seria, numri;

- té dhéna teknike té pajisjes pér identifikimin dhe vlerésimin e zhurmave nga kéto
pajisje dhe nése éshté e nevojshme, pérshkrim skematik apo narrativ té kétyre
karakteristikave;

- referencat ndaj direktivés pérkatése;

- njé raport teknik mbi ményrén e vlerésimit t& zhurmave, né pérputhje me kushtet e
parashikuara né direktive;

- instrumentet teknike té pérdorura pér matjen e zhurmés dhe rezultatet e marra.

Kéto jané té dhéna minimale qé duhet té shogérojné ¢cdo pajisje, e cila éshté pérfshiré né kété
listé.

3.4. Legjislacioni pér monitorimin e zhurmave

Monitorimi i zhurmave éshté detyrim ligjor gé duhet té jeté pjesé e skemés kombétare té
monitorimit t& mjedisit. Né funksion té késaj jané miratuar edhe disa akte nénligjore si
Udhézimi i Ministrit té Turizmit dhe Mjedisit, nr. 2, dat€ 07.01.2012 “P&r treguesit, ményrat
e vlerésimit, rregullat dhe kérkesat teknike e metodike pér vlerésimin e nivelit té zhurmés, si
dhe pér verifikimin e ndérhyrjeve té béra pér zgjidhjen dhe pérmirésimin e gjendjes”;
Udhézuesi i Ministrisé sé Shéndetésisé dhe Ministrisé sé Mbrojtjes Sociale "P&r monitorimin

e zhurmave dhe efekteve né shéndet’™.

Sa i takon kompetencés pér monitorimin vihet re se ka njé mungesé koherence té
rregullimeve ligjore né dy akte té ndryshme. Nga njéra ané ligji nr. 9774, daté 12.07.2007
“Pér vlerésimin dhe administrimin e zhurmés né mjedis” pércakton se kompetetnca pér
monitorimin e zhurmave, si element mjedisor, i takon Agjencisé Kombétare té Mjedisit. Nga

® Miratuar me Urdhér nr. 234 daté 25.05.2015 t& Ministrit t& Shéndetésisé dhe Mbrojtjes Sociale



ana tjetér, VKM nr. 1189 daté 18.11.2009, “Pér rregullat dhe procedurat pér hartimin dhe
zbatimin e programit kombétar té€ monitorimit t€ mjedisit”, né Aneksin 1, pika 3, gérma “¢”
pércakton se institucioni pérgjegjés pér monitorimin e zhurmave éshté Instituti i Shéndetit

Publik.

Né praktike, éshté Agjencia pér Mbrojtjen e Mijedisit gé ka ushtruar kété kompetencé® edhe
pse jo né ményré té rregullt. Né kéto rrethana éshté e rekomandueshme té korrigjohet
Vendimi i Késhillit t&¢ Ministrave, jo vetém sepse ky éshté akt mé i ulét né hierarkiné e
akteve, por edhe sepse zhurma é&shté dhe duhet té trajtohet si element mjedisor dhe
pérgjegjése pér monitorimin e té cilés éshté Agjencia Kombétare e Mjedisit.

Né njé audit t& kryer nga Kontrolli i Larté i Shtetit (KLSH) né vitin 2019, mbi ndotjen
akustike, rezultuan disa problematika té shogéruara me rekomandime si mé poshté:

Sé pari, u vlerésua se Raportet e Gjendjes sé Mjedisit né vitet 2016 dhe 2017, duke gené se
nuk jané né koherencé me Programet Kombétare t€ Monitorimit t&¢ Mjedisit, sa i pérket
kapitullit t¢ monitorimit t& zhurmave dhe mé specifikisht frekuencés dhe numrit té pikave té
monitorimit, ka cénuar vlerésimin real té nivelit t€ zhurmave mijedisore. Gjithashtu né
raportin e auditimit vihet re se né Programin Kombétar t¢ Monitorimit té Mjedisit dhe né
Raportin e Gjendjes s& Mijedisit’ pér vitet 2016 dhe 2017, nuk pérshkruhet ményra e
pérzgjedhjes sé pikave té monitorimit dhe nuk merren parasysh zonat akustike, si pér
shembull né rastin e praktikés sé Serbisé. Metodologjia e monitorimit t€ zhurmave sipas
praktikés sé Serbisé pércakton matjet né njé numér té ndryshém té vendndodhjeve té pikave
té monitorimit dhe né kohé té ndryshme té dités dhe natés. Numri i pikave t€ monitorimit
varion nga 3 né 40 pér zona té ndryshme né té cilat matet zhurma dhe ato jané té pércaktuara
né bazé té gjashté zonave akustike si mé poshté:

- zona rekreative, spitalore dhe rehabilituese, vende kulturore dhe historike, parge té
médha;

- zona turistike dhe fshatra té vegjél, kampe dhe zona shkollore;

- zona banimi;

- zona biznesi, zona tregtare dhe rezidenciale dhe terrene té lojérave;

- gendra e qyteteve, zonat administrative me ndértesa, autostrada pérgjaté zonés,
autostrada dhe rrugé té gytetit;

- zona industriale, depo, shérbime dhe terminale te transportit pa ndertesa banimi

Pérzgjedhja e pikave té monitorimit, duke marré né konsideraté té gjashté zonat akustike,
ndihmon dhe rrit mé shumé vértetésiné e té dhénave gé dalin nga monitorimi i zhurmave pér

qytetet.

Sé dyti, Udhézimi i pérbashkét i Ministrit t¢ Mjedisit dhe Ministrit t& Shéndetésisé nr. 8, daté
27.11.2007 "Pér nivelet kufi t¢ zhurmave né mjedise té caktuara”, né tabelén shogéruese
pércakton kufijté e zhurmave té lejuara dhe pércakton se matjet béhen nga njé ekspert

® Shih raportin e KLSH “Pér ndotjen akustike”, 2019, né linkun:
https://panel.klsh.org.al/storage/phpM4tY Fo.pdf

" "Raporti i Gjendjes s& Mjedisit" éshté dokumenti i pérgatitur ¢cdo vit nga AKM, né pérputhje me Programin
Kombétar t& Monitorimit t& Mjedisit. Né kété raport paragiten, komentohen dhe analizohen treguesit mjedisoré
(pérfshiré edhe zhurmat) si dhe jepen rekomandimet pér pérmirésimin e gjendjes sé tyre.

zhurmash. Nga raporti i KLSH-s&, vihet re se raportohet pér mungesé té njé ekspertize té tillé
dhe mungesé né organikén e strukturave pérkatése té kontrollit té zhurmave.

Sé treti, KLSH i rekomandon Ministrisé sé Shéndetésisé té marré masa pér ndryshimin e
“Udhézuesit pér monitorimin ¢ zhurmave dhe efekteve né shéndet” (miratuar me Urdhér nr.
234 daté 25.05.2015), né pérputhje me praktikén zvicerane, e cila pérmblidhet né aktin e
KLSH-sé si mé poshté:

“Udhézimi mbi matjen e emetimit té thurmave” nga Kantoni Ticino né Zvicér.

Departamentit té Territorit, Sektorit t& mbrojtjes sé ajrit, ujit dhe tokés né Kantonin
Ticino (Zvicér) i éshté besuar detyra e pérgatitjes sé Udhézuesit pér matjen dhe
protokollimin e emetimeve té zhurmés nga trafiku rrugor dhe jo vetém. Né kété
Udhézues, krahas pérshkrimit té¢ metodologjisé pér monitorimin e transportit rrugor,
jepet njé tablo mé e garté mbi strukturén legjislative aktuale (si ligji zviceran dhe ai
italian mbi zhurmat, si dhe Direktiva e BE-sé 2002/49/EC, e njohur si Direktiva e
zhurmave mjedisore), projektet, standardet dhe referencat bibliografike né té cilén
mbéshtetet ky udhézues, si dhe shembuj nga zbatimi né praktiké i udhézuesit.

Gjithashtu rekomandohet gé né “Udhézuesin pér monitorimin e zhurmave dhe
efekteve né shéndet”, miratuar me urdhér nr. 234 daté 25.05.2015 nga MSHMS, né
kapitullin “Metodologjia e matjeve té zhurmave né rrugé” nuk pércaktohet sakté
frekuenca ose kohézgjatja né té cilén duhet béré monitorimi i zhurmave né njé piké
monitorimi.

Frekuenca ose kohézgjatja sa i pérket numrit té ditéve gqé duhet béré monitorimi i
zhurmave né njé piké monitorimi duhet ¢ pércaktohet sakté né “Udhézuesin pér
monitorimin e zhurmave dhe efekteve né shéndet” dhe té jeté disa dité né stiné.

Sé katérti, pjesé e monitorimit éshté edhe vetémonitorimi i operatoréve privaté gé gjenerojné
zhurma né mjedis, té cilét para ushtrimit té aktivitetit té tyre duhet té pajisen me leje
mjedisore té tipit C, dhe té kryejné vetémonitorimet sipas kushteve té vendosura né lejen
mjedisore. “Leje mjedisi e tipit C” €shté leja e miratuar nga Agjencia Rajonale e Mjedisit dhe
e léshuar nga QKB, gé i jep té drejtén e funksionimit, térésisht ose pjesérisht, instalimit té
tipit C dhe gé pérmban té shkruara kushtet e nevojshme pér té garantuar se instalimi
pérmbush kérkesat e kétij ligji dhe té legjislacionit né fuqi. Ndérkohé, sipas ligjit nr. 9774,
daté 12.07.2007 “Pér vlerésimin dhe administrimin e zhurmés né mjedis”, vetémonitorimi i
zhurmés né mjedis realizohet nga eksperté té certifikuar dhe pérballohet nga personat fiziké e
juridiké, té ciléve u pérkasin veprimtarité, instalimet dhe burimet e zhurmés gé monitorohen.
Aktualisht né Shqipéri raportet e vetémonitorimit pér subjektet qé zotérojné leje mjedisore
pér zhurmat kryhen nga eksperté mjedisoré gé disponojné laboratoré té akredituar nga
Drejtoria e Pérgjithshme e Akreditimit. Kéto vetémonitorime duhet té dorézohen né kohén e
duhur né ARM-né pérkatése, brenda afateve té pércaktuara. Sipas raportit t& KLSH-sé, ky
detyrim nuk plotésohet nga té gjithé operatorét.

Sé pesti, sipas raportit t¢ KLSH-sé, sistemi i monitorimit nuk éshté gjithépérfshirés dhe
prezantues pér té gjetur mesataren e njé qyteti té caktuar. Frekuenca ose matja né pikat e
monitorimit né vetém 1 ose 2 dité né vit nuk mund té nxjerré rezultate pér gjendjen reale té
zhurmave gjaté njé viti. Pér té dalé né kété konkluzion jemi mbéshtetur né prakikén zvicerane

té pérmendur mé sipér, né té cilén theksohet se frekuenca e monitorimit té zhurmave duhet té
jeté disa dité né stiné.

Sé gjashti, mos ruajtja e té dhénave né arkiv, nga matjet e kryera né pikat e monitorimit,
mund té ndikojé né humbjen e rezultateve dhe gjetjeve nga matjet e kryera gjaté viteve.

Né funksion té menaxhimit té zhurmave né mjedis jané miratuar edhe Urdhéri i Pérbashkét i
Ministrit té Turizmit dhe Mjedisit dhe Ministrisé sé Shéndetésisé dhe Mbrojtjes Sociale, nr.
58, daté 18.12.2017 “Pé&r ngritjen e grupit t€ punés pér vlerésimin e situatés lidhur me
zbatimin e kérkesave ligjore pér manaxhimin e zhurmave né mjedis” dhe Udhézimi nr. 1 i
Ministrit té Turizmit dhe Mjedisit daté 07.01.2012 “Pér kérkesat minimale pér hartézimin
strategjik té€ zhurmave”, Udhézimi i Ministrit t&é Mijedisit nr. 1, daté 19.01.2018 "Pér
miratimin e kérkesave minimale pér hartimi e planeve té veprimit pér zhurmat". Vihet re se
aktet nénligjore, si né titull dhe né pérmbajtje, riciklohen pa sjellé asnjé ndryshim. Gjithashtu,
nga pérmbajtja e dy udhézimeve té fundit vérehet se parashikimet jané tejet té pérgjithshme
dhe jo detyruese. Né tekniké, akte té tilla i ngjajné mé shumé programeve apo dokumenteve
politiké se sa akteve rregulluese administrative.

IVV. Planet Vendore

Gjithashtu, né nivel vendor, késhillat e njésive té geverisjes vendore kané detyrimin ligjor té
miratojné planet vendore pér zhurmat, kérkesé kjo qé buron nga neni 8 i ligjit pér
administrimin e zhurmave né mjedis.

Bashkia Tirané éshté né proces té hartimit té planit vendor pér zhurmat, i cili kaloi edhe njé
proces té konsultimit publik né fund té vitit 2021.

Ky plan, dhe né parim té gjitha planet vendore, duhet té adresojné disa probleme si:

- Realizimin e hartézimit té zhurmave pér gytetin e Tiranés;

- Shpalljen e zonave té geta né territorin gé ajo administron;

- Vendosjen e sinjalistikés sé nevojshme pér kufizimin/ndalimin e pérdorimit té
borive;

- Vendosjen e kritereve pér pérdorimin e materialeve té izolimit akustik né lejet e
ndértimit;

- Mbledhjen e té dhénave mbi numrin e popullsisé sé ekspozuar ndaj zhurmave, né
territorin e Bashkiseé;

- Né formularét e aplikimit dhe né lejet e ndértimit qé Bashkia miraton duhet té jené té
pércaktuara oraret né té cilat duhet té kryhen punimet e ndértimit nga subjektet gé
pérfitojné leje ndértimi. Mos vendosja e orareve té caktuara se kur duhet té kryhen
punimet, bén gé né mjaft raste té punohet né orét e vona té natés duke sjellé
shgetésim pér banorét. Mos pércaktimi i orareve té punimit né lejet e ndértimit, sjell
pamundési nga ana e inspektoréve vendoré pér marrjen e masave administrative pér
subjektet gé ndértojné natén.

- Materialet e izolimit akustik jané shumé té réndésishme sa i pérket reduktimit té
zhurmave mjedisore né ambientet e brendshme té banimit. Bashkia duhet té vendosé
kritere fikse pér subjektet/kompanité e ndértimit mbi llojet e materialeve izolues-
akustiké gé duhet té pérdorin, pér té ndikuar né pérmirésimin e cilésisé sé godinave
sa i pérket reduktimit té zhurmave.

V. Gjetje & Rekomandime

Kuadri ligjor rregullator dhe institucional pér administrimin mjedisor dhe té gendrueshém té
zhurmave né mjedis nuk éshté i ploté. Problematika e tij ka té& béjé me sa mé poshté:

1. Legjislacioni Shqiptar nuk éshté i pérafruar plotésisht me Direktivat e BE pér
ndotjen akustike

Bashkimi Evropian ka miratuar disa direktiva né mbrojtjen e mjedisit nga zhurmat. Kéto
direktiva duhet té transpozohen né legjislacionin Shqiptar dhe konkretisht:

e Direktiva 2002/30/EC e Parlamentit Evropian, 26 Mars 2002 “Mbi krijimin e
rregullave dhe procedurave né raport me prezantimin e operacioneve gé prodhojné
zhurmé né Aeroporte”;

e Direktiva 2002/49/EC e Parlamentit Evropian, 25 Qershor 2002 “Pér zhurmat”;

e Direktiva 2000/14/EC e Parlamentit Evropian, 8 Maj 2000 “Pér pérafrimin e ligjeve t&
shteteve anétare, lidhur me emetimin e zhurmés né mjedis nga pajisjet pér pérdorim té
jashtém”.

2. Vihet re mbivendosje té akteve ligjore dhe nénligjore
NEé legjislacionin gé adreson problemet e zhurmave vihen re mbivendosje.

Ligji nr. 9774, daté 12.07.2007 “Pér vlerésimin dhe administrimin ¢ zhurmés né mjedis”
pércakton se kompetenca pér monitorimin e zhurmave, si element mjedisor, i takon Agjencisé
Kombétare t¢ Mjedisit. Nga ana tjetér, VKM nr. 1189 daté 18.11.2009 “Pér rregullat dhe
procedurat pér hartimin dhe zbatimin e programit kombétar t€ monitorimit t€ mjedisit”, né
Aneksin 1, pika 3, gérma “€” pércakton se institucioni pérgjegjés pér monitorimin e
zhurmave éshté Instituti i Shéndetit Publik.

Né praktiké éshté Agjencia pér Mbrojtjen e Mjedisit qé ka ushtruar kété kompetencé edhe pse
jo né ményré té rregullt. Né kéto rrethana éshté e rekomandueshme korrigjimi i Vendimit té
Késhillit t&¢ Ministrave, jo vetém sepse ky éshté akt mé i ulét né hierarkiné e akteve, por edhe
sepse zhurma éshté dhe duhet té trajtohet si element mjedisor dhe pérgjegjése pér
monitorimin e té cilés éshté Agjencia Kombétare e Mjedisit.

3. Plotésimin e kuadrit ligjor me akte nénligjore né zbatim té ligjit pér zhurmat

Vihet re se pérveg ligjeve gé adresojné problematikén e zhurmave, kuadrit ligjor i mungojné

aktet nénligjore gé e béjné té zbatueshém legjislacionin. Pér kété rekomandojmé konkretisht:

4.

Té miratohen Vendimet e Késhillit t¢ Ministrave té planifikuar, né fillim té vitit 2017,
sipas Vlerésimit Strategjik Mjedisor pér Planin e Pérgjithshém Kombétar, Raporti
Final, 2016. Konkretisht:

- VKM "Pér kriteret, procedurat dhe rregullat pér certifikim, pezullimin dhe
heqgjen e certifikatés s€ ekspertit t€ zhurmés né mjedis”

- VKM “Pér pérbérjen dhe organizimin e Komitetit Teknik t€ Zhurmave
(KTZH)"

Miratimi i kétyre dy akteve do té béjné t€ mundur pérafrimin e legjislacionit
Shqiptar plotésisht me Direktivén 2002/49 EC.

Miratimin e njé urdhéri rregullues né zbatim té kérkesave té Direktivés 2000/14/EC,
lidhur me makinerité gqé gjenerojné zhurmé, té cilat duhet té pajisen me njé certifikaté
té prodhuesit, e cila duhet té pérmbajé dhe nivelin e zhurmave gé ato gjenerojné. Po
ashtu, kéto pajisje duhet té pérmbajné njé informacion minimal, i cili ka t& bé&jé me
konformitetin e pajisjes;

Né Kodin Rrugor duhet té& béhen ndérhyrje pér té kérkesa specifike pér rregullat e
garkullimit rrugor sa u takon zhurmave né mjedis. Pér kété géllim éshté e
domosdoshme parashikimi i ndérhyrjeve né sinjalistikén rrugore dhe pérfshirja né té e
sinjaleve gé lidhen me zhurmat, si dhe vendosjen e kétyre sinjaleve né pika té
caktuara, apo ndalimi i situatave kur shkaktimi i zhurmés vjen nga rénia e borisé, etj.;

Té hartohen aktet nénligjore té autorizuara nga Kodi Ajror, né ményré gé ky i fundit
té jeté plotésisht i zbatueshém;

Rekomandohet té parashikohen rregulla pér krijimin e strukturave té posagcme pér
monitorimin e nivelit t€ zhurmave té krijuara nga pajisjet gé gjenerojné zhurmé né
¢do sector industrial;

Ndryshime ligjore rekomandohen té béhen dhe né legjislacionin gé lidhet me
monitorimin e zhurmave né mjedis dhe pércaktimi i indikatoréve dhe burimeve gé
gjenerojné zhurmé gé duhet té jené pjesé e procesit té monitorimit;

Duhet té hartohen rregullore té vecanta pér monitorimin e zhurmave, ekspertiza, pikat
e monitorimit, etj;

Rekomandohet té parashikohen rregulla lidhur me akreditimin e procesit té
monitorimit dhe matjes sé zhurmave dhe ruajtjen né arkivin e AKM-sé té dhénat pér
zhurmat gé rezultojné nga matjet vjetore. Aktualist kéto t& dhéna nuk arkivohen.

Realizimi i planeve vendore dhe hartézimit té zhurmave nga bashkité.

Jo té gjitha Bashkité kané miratuar Planin Vendor té Bashkive. Rekomandohet té
monitorohen planet vendore té miratuara nése ato pérmbushin kérkesat e parashikuara né

Direktivat e BE-sé. Né pérgjithési dhe né ményré té pérmbledhur planet vendore duhet té
adresojné edhe céshtjet si mé poshté:

Realizimin e hartézimit té zhurmave pér qytet;
Shpalljen e zonave té geta né territorin gé bashkia administron;
Vendosjen e sinjalistikés sé nevojshme pér kufizimin/ndalimin e pérdorimit té borive;

Vendosjen e kritereve pér pérdorimin e materialeve té izolimit akustik né lejet e
ndértimit;

Mbledhjen e té dhénave mbi numrin e popullsisé sé ekspozuar ndaj zhurmave, né
territorin e Bashkisé;

Né formularét e aplikimit dhe né lejet e ndértimit gé Bashkia miraton duhet té jené té
pércaktuara oraret né té cilat duhet té kryhen punimet e ndértimit nga subjektet qé
pérfitojné leje ndértimi. Mos vendosja e orareve té caktuara se kur duhet té kryhen
punimet, bén gé né mjaft raste té€ punohet né orét e vona té natés duke sjellé shgetésim
pér banorét. Mos pércaktimi i orareve té& punimit né lejet e ndértimit, sjell pamundési
nga ana e inspektoréve vendoré pér marrjen e masave administrative pér subjektet qé
ndértojné natén.

Materialet e izolimit akustik jané shumé té réndésishme sa i pérket reduktimit té
zhurmave mjedisore né ambientet e brendshme té banimit. Bashkia duhet té vendosé
kritere fikse pér subjektet/kompanité e ndértimit mbi llojet e materialeve izolues-
akustiké gé duhet té pérdorin pér té ndikuar né pérmirésimin e cilésisé sé godinave sa
i pérket reduktimit té zhurmave.

Mungesa e miratimit té akteve nénligjore, dhe né ndonjé rast kur aktet
nénligjore jané miratuar por jané jo efektive, e béjné edhe zbatimin e ligjit té
pamundur

Sipas njé kérkese pér informacion drejtuar Ministrisé sé Turizmit dhe Mjedisit, lidhur me
zbatimin e disa detyrimeve ligjore rezultoi se njé pjesé e miré dhe domethénése e detyrimeve
ligore nuk jané zbatuar edhe pse ekzistojné aty prej vitesh. Konkretisht:

Né MTM nuk ka asnjé sektor/drejtori/specialist té profilizuar dhe pérgjegjés lidhur me
manaxhimin e ndotjes akustike, parashikuar né pikén 3 té nenit 2 té ligjit nr. 9774 daté
12.07.2007 “Pér vler€simin dhe administrimin e zhurmé&s né mjedis”. Kjo bén té
pamundur pérmbushjen e detyrimeve té pércaktuara né dispozitat ligjore pér uljen e
impaktit negativ qé zhurmat shkaktojné né mjedis dhe shéndetin publik;

Késhilli Teknik pér Zhurmat i parashikuar sipas ligjit nr. 9774 dat€ 12.07.2007 “Pér
vlerésimin dhe administrimin e zhurmés n€ mjedis” nuk éshté ngritur dhe nuk ka
funksionuar asnjéheré dhe kjo ndikon né mospérbushjen e detyrimeve ligjore lidhur
me zhurmat mjedisore;

6.

Ministri i Turizmit dhe Mjedisit, né bashképunim me Ministriné e Energjisé dhe
Infrastrukturés, nuk ka miratuar udhézimin pér rregullat teknike dhe masat e mbrojtjes
nga zhurma gé né fazén e projektimit dhe gjaté ndértimit té ndértesave;

Ministri i Turizmit dhe Mijedisit, né bashképunim me Ministriné e Energjisé dhe
Infrastrukturés, nuk ka miratuar udhézimin pér kérkesat dhe rregullat e verifikimit
akustik té ndértesave, para se ato té vihen né pérdorim;

Mungon akti nénligjor pér té miratuar formatin e regjistrit t& zhurmés, si dokumenti
bazé, ku pasgyrohen té dhénat dhe treguesit e saj, gé rezultojné nga monitorimi dhe
matjet. Ky format ndihmon né ngritjen e njé strukture funksionale informative mbi
subjektet e pajisura me leje mjedisore, nga ku ¢do person fizik dhe juridik hedh té
dhénat pér zhurmat gqé emetohen nga veprimtaria e tyre.

Udhézimi i Ministrit t¢ Mjedisit nr 1, dt 19.01.2018, "Pér miratimin e kérkesave
minimale pér hartimin e planeve té veprimit pér zhurmat" nuk &shté zbatuar.
Gjithashtu nga pérmbajtja e Udhézimit té dyté, i cili né njé masé ka ricikluar
Udhézimin e paré, vérehet se parashikimet jané tejet té pérgjithshme dhe jo detyruese
(soft law). Nga pikpamja e teknikés legjislative, aktet nénligjore krijohen pér té qené
sa mé konkrete dhe zbatues, ndérsa kéto akte i ngjajné mé shumé programeve apo
dokumenteve politiké. Kéto lloj aktesh né fakt nuk sjellin né ményré té drejtpérdrejté
njé efekt negativ, por miratimi i kétij akti éshté njé detyrim ligjor, gé né dukje éshté
respektuar, por né praktiké éshté jo efektiv.

Monitorimi i zbatimit té ligjit

Aktet nénligjore, edhe kur ato jané miratuar, nuk kané gené efektive. Pér kété aktet ligjore
dhe nénligjore duhet té parashikojné edhe mundésiné e monitorimit té tyre. N& ményré
alternative ky monitorim mund té béhet nga organizata té shogeérisé civile. Pér shembull disa
akte nénligjore gé evidentohen né raportin e KLSH-sé "Pér ndotjen akustike" (2019), nuk
kané pérmbushur objektivat e tyre, si:

Urdhéri i Pérbashkét i Ministrit té Turizmit dhe Mjedisit dhe Ministrit t&€ Shéndetésisé
dhe Mbrojtjes Sociale, nr. 58, daté 18.12.2017 “Pér ngritjen e grupit t€ punés pér
vlerésimin e situatés lidhur me zbatimin e kérkesave ligjore pér manaxhimin e
zhurmave né mjedis”;

Udhézimi nr. 1 i Ministrit t€ Turizmit dhe Mjedisit, daté 07.01.2012 “Pér kérkesat
minimale pér hartézimin strategjik t€ zhurmave” nuk €shté véné né zbatim. Hartézimi
I zhurmave nuk éshté béré as né nivel kombétar dhe as né nivel lokal. Hartat
strategjike t& zhurmave kané si géllim sigurimin e té dhénave lidhur me zhurmat,
sigurimin e informacionit pér gytetarét, si dhe pér hartimin e planeve té veprimit.

Raporti i KLSH-sé “Pér ndotjen akustike” (2019), ka dhéné disa rekomandime
té cilat duhet té vlerésohen nga administrata dhe vendimarrésit

Té merren masa pér té adresuar problematikat e auditit té kryer nga Kontrolli i Larté i Shtetit
né vitin 2019, mbi ndotjen akustike, ku ndér mé té réndésishmet jané:

Raportet e Gjendjes sé Mjedisit né vitet 2016 dhe 2017, duke gené se nuk jané né
koherencé me Programet Kombétare té Monitorimit t& Mjedisit, sa i pérket kapitullit
té monitorimit té zhurmave dhe mé specifikisht frekuencés dhe numrit té pikave té
monitorimit, ka cénuar vilerésimin real té nivelit té zhurmave mjedisore. Gjithashtu né
raportin e auditimit vihet re se né Programin Kombétar t& Monitorimit t& Mjedisit dhe
né Raportin e Gjendjes sé Mjedisit pér vitet 2016 dhe 2017 nuk pérshkruhet ményra e
pérzgjedhjes sé pikave té monitorimit dhe nuk merren parasysh zonat akustike si pér
shembull né rastin e praktikés sé Serbisé. Pérzgjedhja e pikave t€ monitorimit, duke
marré né konsideraté té gjashté zonat akustike, ndihmon dhe rrit mé shumé vértetésiné
e té dhénave gé dalin nga monitorimi i zhurmave pér qytetet.

Udhézimi i pérbashkét i Ministrit té Mjedisit dhe Ministrit té Shéndetésisé nr. 8, daté
27.11.2007 "Pér nivelet kufi té zhurmave né mjedise té caktuara”, né tabelén
shogéruese pércakton kufijté e zhurmave té lejuara dhe pércakton se matjet béhen nga
njé ekspert zhurmash. Njé ekspert i tillé mungon né organikén e strukturave pérkatése
té kontrollit té zhurmave.

Ministria e Shéndetésisé rekomandohet té marré masa pér ndryshimin e “Udhézuesit
pér monitorimin e zhurmave dhe efekteve né shéndet”, (miratuar me urdhér nr. 234
daté 25.05.2015) né pérputhje me praktikén zvicerane.

Mungojné strukturat e certifikimit té nivelit t¢ zhurmave né mjedis dhe vlerésimet
konkrete té impaktit dhe problematikés me zhurmat né mjedis gé kané sektorét e
transportit, industrisé, aktivitetet tregtare, pajisjet qé gjenerojé zhurmé etj.

Rekomandohet ngritja e seksionit t&¢ zhurmave né Institutin e Shéndetit Publik, si
gendér reference kombétare pér problemet teknike té vlerésimit akustik té zhurmave
dhe té efekteve né shéndet.

